
Il-Kotba Mqaddsa bil-Malti 
Imfissrin minn P. P. Saydon 

Ma jdumx ma jidħol għall-istampa l-għaxar wieħed fost il
Kotba Mqaddsa maqlubin bil-.Malti mill-Prof. P. P. Saydon, 
Iżda l-awtur jisgħob bih igħarrafli billi l-bejgħ ta' dawn il-kotba 
hu żgħir ħafna sa jkollu jnaqqas il-għadd tal-kopji u hekk il
prezz jogħla. Min irid ji:s:trih, jagi'iti ismu lis-Sur Salv Farru
gia tal-Empire Press u jkollu l-ktieb b'1/3 jew 1/0; min jixtrih 
mill-ħwienet iħallas 2/- jew 2/6. 

KTIEB IL-ĠENESI, 1929, ma fadalx aktar minnu. 
KTIEB L-EŻODU, 1930. 
KTIEB IL-LEVlTKU, 1930. 
KTIEB IN-NUMIU, 1931. 
KTIEB ID-DEWTERONOl\lJU, 1931. 
TIFSIR IL-KLIEM, 1931. 
KTIEB ĠOŻWE, l!.l31. 
KTIEB L-IMĦALLFIN U KTIEB nUT, lD3:? 

IL-KOTBA TA' SAMWEL, 1933. 
IL-KOTBA TAS-SLATEN, 1937. 
IL-KOTBA T AL-PARALIPOMNI, joħroġ fil-bidu tas-sena 1939. 

RIGALI SBIEI=I U RHAS 
Trid tagħti rigal sabiħ u rħis? flok ma tonfoq ħafna flus 

f'kaxxi ta' ħeIu u ġugareIIi ta' ebda fejda, i,xtri ktieb bil-Malti. 
Jekk inhu tifel tal·iskola agħtih il- Ward ta' Qari Malti. 
Jekk inhi xbejba agtitiha /nez u fmi/ja. 
Lil min iħobb l-istorja agħtih l-Istorja ta' Malta ta' Ġ. A. 

Vassallo, Il·gżejjer .ta' Malta ta' Temi Zammit, l-Istorja ta' 
Birkirkara, Raħal Gdid, Mosta, eċċ. ta' E. B. Vella. 

Lil min iħobb jaqra rumaJ1zi agħtih Taħt tliet Saltniet 
ta' Ġ. Aquilina, Żmien to/spanjoli ta' Ġ. Galea, Ċensu Barbara 
u Ċejla Tonna ta' Ġuże Muscat Azzopardi, Anġli tan-Niket 
ta' Ġinu Muscat Azzopardi. 

Lil min hu aktar 'il quddiem fil-Malti agħtih il-Kotba Mqad
dsa ta' P.P. Saydon, l-Oqbra ta' Dun Karm; /l-Fidwa tal-Bdie
wa ta' A. Cremona. 

U biex iżżewwqu l-għażla għandkom : Minn Xtut in-NU, 
L-akbar imħabba; Il-ħajja tarRe u r-Reġina; Ward jew Xewk; 
u oħrajn. 

U jekk ktieb wieħed jidhrilkom li hu ftit, agħtu tnejn, tlieta, 
aktar. 

KUNKORSI T A'. KITBA MALTIJA 

Għaddew aktar minn tliet snin mindu l-Gvern nieda 
l-ewwel konkors ta' kitba Maltija. Konna naħsbu li 

'l-Gvern, biex aktar iħajjar il-kittieba tal-Malti, sa jibqa', 
jniedi konkorsi oħra kull sentejn jew tlieta. Imma għal
kemm għaddew aktar minn tliet snin, it-tieni konkors 
għadu ma tħabbarx. Tnedew konkorsi oħra minn żgħa
żagħ u xirkiet, bt1alma tniedi kull sena d-ditta Giov. 
M uscat, ingħataw premijiet maħruġin mill-bwiet ta' min 
iħobb il-Malti, imma l-Gvern ma żiedx tħarrek aktar. U 
madankollu dak il-Konkors żejjen il-letteratura Maltija 
b'rumanzi sbieħ li kieku qatt ma kienu jinkitbu 

Għalhekk inħajjru u nitolbu l-Gvern biex qabel ħruġ 
is-sena jew għall-anqas fi dħul is-sena l-ġdida jarġa' jniedi 
konkors ieħor. Jista' jkun konkors ta' rumanzi jew 
ta' drammi'; ta' proża jew ta' poeżija; il-ħsieb tagħna huwa 
biss li tikber il-letteratura u li jitħajru u jitħarr,ġu iżjed 

iż-żgħażagħ. 

Imma jisgħob bina ngħidu li l-konkors tal-Gvern, 
bħal kull konkors ieħor, kixef marda li ilha timxi fostna 
u li naħsbu qiegħda tfixkelli jsir konkors ieħor-il-marda 
tal-kburija. X'uħud mill-kittieba jaħsbu li kull ma jiktbu 
ħaqqu l-ogħla tifħir, ma jridux min imaqdarhom; ma j~ħ
mlux min iwissihom, u jekk xi ħadd jagħmlilhom l-iżgħar 

tWISSlj3 jew ma jagħtihomx il-ġieħ li jridu, iduru għalih 

bħal dbejjeb miġwieħa biex igiddmllh, iqattgħuh, itertquh 
Ma' nies bħal dawn xi kittieba tajba ma jkunux iridu 
jindaħlu; barra minn dan, x'uħud mill-imħallfin tal-konkors 
għandu mnejn jaħslu idejhom, ma jindaħlux biex ma ja
qilgħux tagħjir li ma ħaqqhomx. 

Din marda kerha li jaħtieġ' nagħmlu kemm nistgħu 
biex infejjquha. It-tfixkil kbir. Ma naqtgħux qalbna! 
IJin mhix l-ewwel darba li tkellimna, lJ ma skitniex għal
kemm nistgħu nobsru x'jiġi warajhom dawn l-erba' kelmiet. 
Dmirna nibqg-ħu nagħmluh dejjem f'ġieħ il-lsien l\lalti. In
faħħru fejn għandna nfaħħrll, inwissll fejn għandna nwissll, 
immaqdrll fejn għandna mmaqdru, kollox bil-qies, kollox 
fis-sewwa. kollox fil-ħdqq, bla ma nħarsu lejn wiċċ ħadd, 

ħabib jew għadu. U min ma ssiblu l-ebda nuqqas fil-kitba 
tiegħu? Imma fix-;~ogħolijiet ta' l-aqwa kittie'ba barranin 
issib xi ħaġa li ma togħġobx lil kulħadd, li tisserva, aħseb 
ara fil-kitba tagħna l 

Jekk naħdmu lkoll biex neqirdu dil-marda, il-konkor
SI jistgħu jsiru mingħajr tfixkil u b'ġid akbar lill-kitba II 

l ill-kittieba. 

Il-Mafkar il-ġdid 

Istħi .ia ġens li għandek qalb żonljrija, 
Għaddew is-snin bħal berqa ma ċċaqlnqtx, 
Saddejt widnejk, imxejt b'għajne.ik mgħottija, 
Insejt 'il ħutek; iihom ma ftakartx. 
Ilħna qawwija mal-mewġ t'għoxrin sena 
Baqgħu jitkarrbu, jheddl1 fl-istess ħin, 
Sabiex mafkar minn ħuthom fis jinbena, 
Li jsimhom jifdi mid-dlam tal-mejt.in. 
Mix-xefaq, sħab ta' ħerba deher u riegħed 
U l-mafkar waqaf u donnu biex: jistrieħ, 
Sabiex il-ġens li ħaseb l-aħħar wieħed, 
B'mejtin ta' żewġt iħirba dlonk jimlih. 

JOH::\ SA:.\DIUT 

Jum l-Armistizju fl-Ingliterra, 1938 

HAHSA LEJN IL-WAHHANI 

Mill-ewwel Armistizju '1 hawn, meta l-Ingliterra kienet 
mitlufa f'mewġiet kbar ta' ferħ, il-U ta' Noyembl'u, gllall
ġens Ingliż, qatt ma kE'llu t-tifsira li kelb din is-sena. Ma' 
tul is-snin li glladdew eluf u eluf ta' Ingliżi waqfu quddiem 
il-Mafkar tas-Suldat mhux Magħruf u ftakru f'dawk li mietu 
f'isem il-ħelsien. Il-lum, \vara 20 sena, huma jistaqsu jekk 
il-miljun ruħ ta' l-lmpE'rLl li ħallew ħajjithom mitux għalxejn! 

Meta r-Re qiegħed il-kuruna f'ħoġor il-Mafkar Nazzjona
li, f\Vhitehall, din id-darba ntweriet qima mhux ta' dari, 
sollennita ġdida fir-ritwal sempliċi u ta' ġieħ mogħti mis
Sultan. lt-toroq ta' mad-dwar kienu maħnuqa b'nies miġbu
ra f'sikta kbira. Kull fejn tħares ma kienx jidher ħlief 
lewn xehbieni ta' swied il-qalb miksur biss mill-ilwien ta' 
l-uniformijiet militari tat-truppi u ta' l-ispellizzi bojod tal
kleru. Il-bnadar ta' fuq il-Mafkar dehru mmantra fix-xemx 
tal-ħarifa, u l-ħemda ma kenitx miksura ħlief minn tferfir 
il-ġwienaħ tal-ħamiem ta' Londra. Ma' tul li Strand, f'Pic
cadilly, quddiem ir-Royal Exchange, f'kull irkejna u f'kull 
rokna tal-belt ġorfija kienet issaltan sikta kbira--sikta mix
għula bit-tqanqil ta' qalb u mimlija bI-ispirtu ġdid ta' 
l-Ingliterra. Dawk il-ħlejjaq kollha ta' nies ma kinux jinsabu 
f'dawk it-toroq għax kienu msejħin minn xi proklama, lanqas 
għax kienu mġiegħla, iżda marru hemm biss minn jeddbom, 
għax ħassew ġo fihom li għandhom jiftakru u jqimu lill
lVIejtin. 

Fil-gżejjer Ingliżi ma kienx hemm raħal. ċkejken kemm 
hu ċkejken, li minnu ma marrux żgħażagħ biex ikunu maħ
suda mill-minġel tal-mewt. Ma kienx hemm irħajjel, fqajjar 
kemm hu fqajjar, li ma waqqafx Mafkar b'tifkira għalihom. 

F'daqxejn ta' blejta l-Memorial Park tħassar bit-taħfir 
tat-trenche.~ għal kontra l-attakki mill-ajru; is-sies in-nifsu 
tas-salib tal-ħaġar safa nofsu mirdum qalb il-ġebel u t-torba. 
Wieqaf quddiem is-salib tat-tifkira, wieħed mill-kunsulieri, 
hu n-nifsu suldat mix-xjuħ, qara l-vrus sbieħ tal-poeżija 
magħrufa ta' żmien il-gwerra: 

"Lilkom b'idejn għajjiena nitfgħu x-Xabla. Qisu li ż
żommuha fil-ġieħ li jistħoqqilha. Jekk intom tiċħdn lilna 
li xerridna demmna, aħna ma nsibux mistrieħ, għad li 
fl-egħlieqi ta' Fjandri jikber il-pepprin ... " 

B'dawn il-kelmiet hu qiegħed klila ta' pepprin aħmar 
dagħmieni fi ħdan is-Salib u, kif medd il-pass 1111'<1, wieħed 

sata' jħoss x'kienet ir-riżoluzzjoni qawwija ta' dawk li kienu 
qed jisimgħuh -- kienet wiegħda bla kliem li ttenniet ma' 
l-erbat irjieħ ta' l-Imperu, wiegħda li żgur instemgħet minn 
tarf għall-ieħor tad-dinja: "AHNA .MA NIĊHDUKOMX." 

(Maql1~b mill-Ingliż minn M. KrSsAtJN). 

IL-WIED U JIEN 

Fid-dawl tax-xemx ħanina jleqq bħal fidda 
għaddej il-\Viecl. Minn bejn siġar qatigħ 
ħiemed għaddej, u fuCJ l-ilmiet jitbandal 
f'mewġa ferrieħa l-wal'd-il-ward sabiħ. 

Qamet iż-żiffa: s-sIgar refgnu rashom, 
imbagħad tmejlll kemm kemm, u bdew neżlill 
'il hawn u 'l hinn, bħal ħafna tfal ferħana, 
weraq ma' kullimkien, weraq ċkejknin. 

L-agħsafar geġwiġija lkoll jittajru 
bejn l-art u s-sema fl-ogħna da'wl u sliem, 
ifesdqu għanja wara għanja, hienja, 
jistgħaIlu minn ta' żmienhom l-isbaħ jiem. 

Dan hu kobor bla qies. Ġo din il-ħolma, 
u qalb dal-ġmiel, il-wied dejjem għaddej ... 
fil-bogħod il-bogħod hemm leħen ta' bidwija 
tagħnet ħabrieka sa ma jaqa' l-lejL 

Aħjar minn hekk ma tistax tkun, Wied ċkejken. 
X'jiswielek dan l-egħluq ta' ġo l-ibliet? 
Hawnhekk ilsien in-nies jarmi l-mibegħda, 
hawn ma nafux xinhi saltnet iEl-skiet. 

Int filgħaxija tara rieġgħa lura 
flimkien mal-merħla, bieżla, ir-ragħajja, 
ħaddiema ħawtelin, sejra lejn darhom, 
f'ħarsthom jixgħel il-ferħ ta' mħabba ħajja. 

Dawk huma ħbiebek. Int il-hena tagħhom. 
Jintebħu, xħin jarawk, li qorbu d-dar. 
Jifirħu bl-ilrlja tiegħek. 'l'aqa' d-dalma, 
u dlonk tħabbarlek illi l-jum ġa sar. 



Imma, Wied sbejjaħ, inti riżqek tajjeb, 
għax bil-lejl jitla' l-qamar u jhennik, 
ixerred xmara dawl, u meta jisbaħ 
ix-xemx li titla' trodd ġmiel ieħor fik. 

Sabiħa ħaj Lek, mhux hekk ħajti. 'l'ixbah 
lilek għax nieżla bla ma taqta' xejn. 
lt-taħbit mgħaġġel ta' ġo sidri jnissel 
il-ħsieb li jien li int neżlin it-tnejn. 

Neżlin. Int tiġri, taqbeż, tgerbeb, tilwi 
sa ma tissa,vwab ġewwa l-baħar kbir. 
Neżlin. Għad jasal jum, minn ħajti mqita 
dak illi hemm miktub iseħħ u jsir. 

Imm'inti tgħix, ma tmutx man-niżla twila, 
u tibqa' tħabbat fik qalb il-ħolqien. 
X'qatt jista' jtellfek l-għanja li mill-friegħi 
tinfirex ħiemda fuq il-mewġ lubien? 

Ħajti mhux hekk. Kemm kienet isbaħ darba 
Kont hieni. Imm'għax ħarbu dawk is-snin? 
Habbejt, u għext fil-ħolm, fix-xewqa mħeġġa, 
rajt bħalek għaddejjin sigħat ħel'vvin. 

Xi ħadd ghajjat fi ħsiebi: "Minn hawn imxi. 
Din hija t-triq. Dan ferħ li b'xejn ma jxabba'." 
U liebsa lbies li jħajjar, b'ħarsa ħierqa, 
feġġet qu<1diemi t-tfajla ta' l-imħabba. 

Hanina l-kewkba illi tfiġġ ġe l-iswed 
tas-sema u turi lill-b aħħar it-triq. 
Ħanina l-warda li, mingħajr ma tidher, 
tferraħ il-qalb li taf l·imrar tad-dieq. 

Għalija kellha dik l-imliahha l-qawwa 
tal-ġmiel tal-kewkba, u tad-dawl ħabib. 
B'fellma qalbiena mxejt biċċa minn najti, 
u nsejt għal dak il-,vaqt xinhu salib. 

Bħalek kont jiena: kif u għaliex. f'daqqa 
thiddlet il-ħlewwa f'mor!' ma na,fx ingħid. 
Naf illi dalam, kont ferħan; xħin sebaħ 
li ħsibt, li xtaqt, li ridt, kien wisq fil-bgħid. 

Illum innin hla daqq, bla bews, bla ħeġġa, 
inħossni waħdi mtarraf fuq irdum. 
Ma nagħrafx x'kont jew x'.1ien. Id sewda ħażżet: 
Ieqaf hawnhekk, għalik kull ferħ mitmum. 

133 

Dak illi kien, għadda mas-snin u ntilef; 
min jista' jraġġa' lura ż-żmien li tar? 
'Naqbad triq oħra,' ngħid waqtiet ġo qalbi. 
Imm'ebda triq ma nsib idwal w aħjar. 

Ebda triq oħra? Naf li x-xemx moħbija 
fil-jiem qiergħa xitwin tkun ġo l-isħab. 
Min jaf jekk għadx id-dawl ta' ħajti jixref 
xħin dan id-dlam ikun bħal ħolma għab? 

" 
Nagħmel bħan-nemla: narġa' nitla' t-telgħa, 
sieber, bla lewma, taħt it-toqol ġdid. 
Nagħmel bħan-naħla: naħdem, għax il-ħidma 

'tnissel ir-rebħ, ir-riżq, il-ħajr, il-ġid. 

Qed ngħix: qed ngħix fir-regħxa ta' ġo ruħi. 
Inħobb: miniex maħbub. Għadni żagħżugħ. 
Nixtieq: n x-xewqa tmut malli titrabba. 
Irrid il-ferħ: u l-ferħ jisfali dmugħ. 

Qaluli: Taqtax jiesek. Kliemhom mieles 
stħajjiltu ż-żegħil liemi tan-nixxiegħa, 
kien qisu d-dawl ħanin li j melles lilek, 
Wied ċkejken, taħt il-qamar tar-rebbiegħa. 

Dan troddli l-ħajja: swieci il-qalb u dwejjaq; 
daqsxejn tat-tama,-kemmxejn· dawl ta' ferħ; 
'ma xllin it-tama tnin, ir-riħ tad-dieqa 
b'saħħa tal-biża' jonfoħ mingħajr serħ. 

X'jiswew l-aħjar ta' snini? x-xenqat tiegħi? 
Ah, nħoss l-indiema taħraq, u sikwit 
ġo moħħi jtektek ħsieb: Għalfejn il-ħajja? 
Hemm l-hena 'l hinn mill-mewt, bniedem imqit. 

Ċ}UŻ~~ OHETOUTl 

Il-Kewkba tas-Saħrin 

Sewwa l-għorrief ta' żmien bikri, kemm il-għorrief ta' 
żmenijietna, ħabbtu moħhom u tqabdu bejniethom biex 
isibu tifsira ta' x'kienet sew\'.'a l-kewkba li kif hemm miktub 
fil-Habar (l) ta' S. Mattew (K. II. v. 2) dehret lis-Saħrin jew 
Maġi u waslithom fuq l-imkien li fih twieled Ġesl1. 

Uħud mir-rħieb il-qodma jew Santi Padri riedu jgħidu 
li kienet .Anġlu li ħa bixra ta' kewkba; oħrajn qalu li kienet 
kewkba għoġbija, li l'awha s-Saħrin biss. Kien hemm min 
ried itarraf li kienet kometa. Uħud twebblu li kienet kewkba 
li nħarqet (bħal kewkba "Pellegrina" li dehret fis-sena 1572j 
u wara battlet tidher u ntfiet (2). 

vVieħed għaref Ġermaniż, Kepler, rierI juri bil-qjes u 
l-għadd fuq il-kwiekeb, li l-kewkba tas-Sar:.rin ma kinetx 
għajr id-dehra ta' tliet kewkbiet quddiem xulxin. Kif igħid 
dan, fis-sena ta' Ruma 747 it-tliet kewkbiet (}iovi, Marti u 6a
turnu dehru quddiem xulxin għamla ta' kewkba waħda kbira, 
fi-imħalla jew kostellazzjoni tal-Hut (Pisces). Imma Kepler 
meta qal hekk, kien għamel qjies ħażin- u dan uriBh ftit taż
żmien ilu l-għaref Inġliż Stockwell. 

Tarġa', kieku wkoll Kepler kien qies sewwa, u fis-sena 747 
it-tliet kewkbiet li għedna dehru tas-sew quddiem xulxin, id
dehra tagħhom ma taqbilx maż-żmien li fih twieled Gesu. 
F'xogħol ta' għerf kbir li ħadem m'ilux il-Patri Ġeżwita Holz
meis~er--Chronologia Vitre Christi-wera li twelid Ġesu ġara 
fis-sena ta' Ruma 750 (mhux 747) fil-41 ta' Kajser Augnstus. 

* * * 
Imma x'setgħet kienet qatt din il-kewkba? Kewkba għo

ġbija, jew kewkba ta' bil-ħaqq ? 
Inwieġeb kif nal'isibha jien, fil-qasir kemm nista', għal 

din il-mistoqsija, bla ma mmieri l-fehma ta' ħadd. 
Jaħtieġ wieħed jintebaħ, qabel xejn, li l-ġra.i.ia tal-kew

kba tas-Saħrin tinsab biss fil-Ħabar li hu msemmi ta' San 
Mattew. Gllad li dan il-ktieb hu mqiegned l-6w\yel fost l-erba' 
kotba tal-Illhra, huwa magħdud mill-kotra tal-gJJ.ol'rief tal-lum 
li nkiteb wara ta' S. Mark, u wkoll wara l-waqgħa ta' Gern
salemmfi żmien Titu, bin Vespasjanu, fis-sena 70 kif ngħoddu 
l-lum. 

,Jekk inhu dan minnu-u hemm bosta x'juri li dan min
nu-meta nkiteb il-Hahar ta' S. Mattew, minn dawk in-nies li 
raw lil Ċ}esu tarbija ma kien haqa' ħadd jew qisu ħadd. Bet
lehem qiegħed ma' ġenb ~Ċ}erlls;llemm-bgħid minnha biss xi 
ħames mili-u fuq Ċierllsalemm u ma' dwarha, għal kemm-il 

xahar fis-sena 70, kien hemm taqbid kbir. Wieħed li kellu 
għaxar snin meta twieled (lesu, u sata' jiftakar xi ħaġa, fil
ħerba ta' (lerusalemm kellu fuq it-tmenin sena. U ftit nies 
jg5ixu tmenin sena fis-sliema, aħseb u ara fil-ħrieb! Tarġa' 
kieku baqa' ħaj xi ħadd, ta' xiħ li kien, qajla x'setgħet 
tgħinu l-fakra (3). 

Minn dan jidher li min kiteb il-ġrajja tas-Saħrin u l-kew
kba, kiteb kif qallu min sama', mhux kif qallu min ra. 

Haġa oħra ta' min jintebaħ biha wkoll hi li San Luqa, li 
jsemmi wkoll twelid Ġesu, isemmi r-ragħajja u ma jseminix 
is-Saħrin; u San Mattew isemmi s-Sal1rin u ma jsemmix il'
ragħajja. Dan donnu jagħtik taħseb li s-Saħrinu r-ragħajja kienu 
nies waħda, imsemmija b'isem ta' xortejn, u dan jidher aktar 
ċar għal dan li sa nsemmi hawnhekk. 

Blial ma semmejt qabel, Ġerusalemm u Betlehem huma 
bgħid minn xulxin .liames mili biss. In-nal1a tax-xellug meta 
tkun sejjer minn Gerusalemm għal Betlehem, f'nofs ir-raba', 
hemm raħal żgħir, qadim, ismu Bejt-Saħ1u; n lidejn Betlehem 
sewwa, in-naħa tax-xerq (4), hemm ralial ielior, ismu Bejt
Saliur ukoll. 

In-nies li jgħammru Bejt-Saliur, bil-lsien tal-Palestina 
jgħidulhom 8aliorin jew 8allr-in. Il-kelma Griega-Latina 'Magoi' 
tfisser Saħliarin. 'rarġa' San Luqa jgħid li r-ragħajja kienu 
jishTiI (vigilare) l-imrieliel tagħhom. Ma jiaherx li tliet kel
miet li l-ħoss tagħhom jixbah lil xulxin, iridu jgħidu xi liaġa? 
In-nies li ġew l-ewwel iżuru lil (iesll tarbija kienu "jishru" 
l-imrieliel - mela kienu sah1'in. Qrib Betlehem hemm il'
rħula tas-Salirin, u dawk li semma S. Mattew li raw il-kewkba 
kienu Maġi, jiġifieri Saħħarin. Donnu jidher minu dan li l
:M:aġi ta' San Mattew u r-ragħajja ta' San Luqa ma humiex 
għajr nies waħda, imsemmija b'żewġ ismijiet. 

"J ekk inhuma nies waħda, bħal ma donnhom, mhux meħ
tieġ li l-kewkba "1'a\\'ha fil-bgħid (blial kieku fil-Persja, bħal ma 
jgħidu dawk li jalisbu l-Maġi kienu Persin). 

* * * 
Issa hemm ħaġa ta' min jafha, li jekk hi kif naħsibha jien, 

tlioll il-għoqda kollha, u turi kollox ċar. 
Hemm kewkba fis-sema-waħda mill-pjaneti-li bil-Latin, 

jgħidulha Venus, imma hil-lsien tal-Palestina(u bil-Malti wkoJl) 
jgħidulha l-kewkba s-Salil'ija (5). Kien mogħti lilha dana l-isem 
naliseb, għax hi tishar, hilli tidher dejjem fil-għaxja, u tgħib 
mhux awħur (6) minn erhgha siegllat wara użul ix-xemx. Hi 
l-kewkba tas-sahra. ~In. ti(lher is-sena kollha, imma ghal dawra 
ta' ftit fuq it-tmien xhur. 

L-isem tagħha, Salirija, guandu wkoll x'jaqsam ma' dawk 

in-nies li raw l-ewwel 'il Gesu tarbija. Hi kewkba Saħrija, 
huma Saħrin; mela hija l-kewkba tagħhom. 

Barra minn dan l-isem, fil-Palestina, .kellha wkoll isem 
ieħor: il-kewkba tal-Mulej (kewkbet Adoni). Dan l-isem kien 
imdaħħal mill-art tal-Masar (7), fejn ix-xemx hija l-Mulej, jew 
Alla, u billi Venus tgħib dejjem ftit wara x-xemx, kienet 
magħduda bħala s-sieħba tagħha. 

Għedna li dil-kewkba ddum tidheJ' qiesha tmien xhur 
fis-sena. U billi Betlehem' qiegħda n-naħa tal-qibla-għarbi 
(South-West) ta' Ġerusalemm, min iħares minn dik in-naħa, 
għall-ewwel żmien li tidher, jaraha tgħib fuq Betlehem sewwa. 

Hekk għandna mela. li: Venus hi kewkba tas-Saħrin, 
jew tal-Maġi; kewkba tal-Mulej, għax tgħib ftit wara' x-xemx; 
u kewkba li tgħib fuq Betlehem, fejn Ġesll twieled. Tliet 
xartiet ewlenija li jaqblu mal-Evanġelju sew. 

Il-għorrief tal-lum k,011ha jgħidu li min kiteb il-ktieb ta' 
San Matte\V, ġebbed kemm felaħ, f'kull ma sata' biex juri li 
Ġesu kien il-l\lessija. Jista' jkun ukoll, naħseb jien, li dan il
kittieb, mit-lliet xartiet li semmejna, għaqqad l-istorja tal
Maġi u -l-kmvkba, li ssebbaħ it-tpinġija u żżejjen il-presepi 
tat-tfal tal-lum. 

L. OUTAJAR 

1. Evanġelju. , 
2. Ara '"Vita di GeStI Cristo", ta' :\10DS Le ~amus u l-artiklu "La Stella dei 

:\1agi" t1-Almanakk tat-Term Santa H)37. 
:l. l\!emorja. 
-L !lvant. 
5. Ara xi ktibt jien fuq din il-kewkba fil-tlarġa tal-"Berka" tad-29 ta' 

Marzu 1937. 
(1. Aktar tard. 
i. Eġittu. 

Il-kelma "biswit" 
Mnejn hi ġejja dil-kelma? Fil-W ord-list ta' Dr. Dessou

lavv ma tidherx. Xi ħadd haseb li hi taħsira ta' xi kelma 
Ta{iana jew Sqallija. Imma "biswit" hi kelma Maltija bil
għeruq u x-xniexel; imgħaqqda, jew aħjar mibnija minn żewġ 
bċejjeċ, mill-kelma bi u l-isem swit, li hu ġej minn sewa bit
te marbuta. Il-verb hu sawija (Malti sewa). Jstawa ila fil
Għarbi jfisser "to direct oneself to" (Hawa). Dozy jfisser għala 
sawat: dans la direction, dans l'alignement de,_ u l-qawl: bajtuhu 
fi sa,yat (M. fi swiet) al-ġamigħ, sa maisoll est dans l'alignement 
de la mosque. Mela "biswit hi kelma mibnija minn dawn iż
żewġ kelmiet u tfisser: in the direction of, jew, kif ifisser 
Caruana, dirim petto, di fron te. 

Ġ. AQUILINA: 

I1-Presepju 
Lil Dun Karm Psaila 
missier il-Poeli Żgħażagħ. 

(ia għal' imberraħ tidher l-omm Marija 
Ġużeppi ħdejha t-tnejn bil-bard musfara, 

Maxtura b'xi tibniet bejn baqra u .ħmara 
Fejn hemm fi ħrieqi: il-Bambin tarbija; 

U :fejn xi palma jew dwejriet kennija 
Rgħajja reqdin b'xi anġlu jagħti l-bxara: 

Waslu, ġejjin, kulħadd lejn l-għal' biex jara, 
Mill-belt ta' Betlem, l-aktar nies għaqlija: 

Fuq għolja midħna, :fejn il-wied xi sienja; 
Fil-bogħod il-bogħod, rekbin fuq iġmla, gejja 

Lejn dak il-għal', ma' kewkba s-slaten Maġi. 

Presepju sbejjaħ, b'ruħ ta' tifel ħienja 
I=Idejk noqgħod jien, tbissima fuq xofftejja: 

In t tnissel fij a: sliem u ħsieb farraġi, 

MARJU AOIUS 

Ħal Lija. 

00 l-Awstrja 
Bejn Lhudi u Kattolku. 

L-Għaliex serquli ġidi, qatlu '1 marti, 
Sawtuni għal xejn b'xejn, mhux bniedem jiena? 
Rajt iż-żebliħ, il-ħqir, u bkejt fil-faqar, 
Gdimt l-art bl-uġigħ w għajjatt u tlabt il-ħniena. 

K-Il-ħtija tagħna: ftaħna l-bieb lill-għadu; 

U ġo din l-art fejn tajna wlied qalbiena 
lsmek u ismi jibqgħu biss tifkira 
Jekk tibqa' din il-qabda nies ħajjiena. 

• ĠUŻE OHETCUTI 



Pasterizzazzjoni 

'l'idhlux iżjed il-Belt, ja mghoż għażżiena, 

Miexja bil-mod wara raħħal daħkani, 

Illum il-Gvern ċaħdilkom din il-hniena 
U tliftu l-jedd sabih ta' pajjiżani. 

X'jimporta li b'daqshekk it-trieq beltija 
Iżjed ġo ħdan ha ma hix sertilqagħkom, 
U titlef sħiħ nlis-sbejħa poeżija 
Li tqanqal fil-barrani d-dehra tagħkom? 

Imma nixorbu mil-lum 'l hinn ferħana 
Safi ħalibkom, u n-nies tbierek :flusha 
Għax tara fl-aħħar fuq il-gżira tagħna 

Mid-deni rqiq l-isptarijiet meħlusa. 

Stabru, ja mgħoż, fuq Malta feġġ dal-qawl: 
Sebaħ il-jum minn tal-Progress u d-Dawl! 

ĠORĠ PISANI 

Megalomanija 

Tħossok fil-għoli u kburi, 
U qawwi daqs l-azzar; 
L-ohrajn tar'hom quddiemek 
Dgħajfin, ċkejknin u żgħar. 

X'ħin tikteb jew titkellem 
Toħroġlok mingħajr ħniena 

Il-kelma, qisha seħer, 

'l'a' jiena, jiena, jiena. 

ĠORĠ PISANI 

139 

Did-Dinja ! 

Il-ħarba, minn ħabs fi ~ew York, ta' wieħed mill-ħabsin 
l-akt~r ħajjiena qajmet guadab mhux bisll f'dik il-belt iżda 
minn tarf guall-ieħor ta'l-Amerka. Isem il-maħrub, Ġanni S ... 
kien ikexkex kull fejn jissemma. L-aħħar darba li Ġanni 
weħel il-ħabs ma kinetx l-ewwel darba li hu nsab ħati fuq 
ksur il-ħaqq. Qabel, darba wara l-oħra, kien mixli b'serq ta' 
flus minn bank, bi dħul fil-pajjiż u bejgħ ta' oppju, bi tqassim 
ta' munita ħażina. 

L-aħħar darba li mar il-ħabs kien talli ried jisraq tarbija 
minn darha fil-waqt li kienet weħidha mar-reddiegua. Ommha 
u missierha kienu barra, u billi kien daħal il-lejl, il-qaddejja 
qegħditha fin-nieqa u baqguet maguha sakemm raqqditha. 
Imbagħad, inkiss inkiss, ħarġet mill-kamra u marret wara ż
żġieġ tal-gallarija tguaddi ż-żmien tħares lejn il-krarez imdawla 
guaddejjin ma jaqtgnu xejn. Wara ftit in-ng-uas beda jirkibha. 
"Li kienu jiġu s-Sin.iuri" qalet f'qalbha. U ftakret .fit-tarbija. 
Marret biex taraha;fetħet il-bieb tal-kamra fejn ħallietha rieqda: 
ħarset lejn il-benniena-ma ridetx temmen lil għajnejta. It
tarbija ma kinetx hemm, u nieżel mit-tieqa lemħet raġel mis
tur, iħaddan bħal sorra miegħu. Għall-ewwel il-qaddejja 
tbikkmet, imhagħad b'kemm kellha saħħa bdiet tgħajjat u 
twerżaq. Il-ħalliel issa ried jaħrab aktar malajr u għalhekk, 
hiex ma jkollux xi jfixklu, telaq li kellu f'idejh. Kienet it
tarbija. 

L-għada l-aħbar tas-serq xterdet ma' kulLimkien. Il-gaz
zetti ta' l-Amerka kollha talbu biex ħedmiet il-pulizija tkun 
kielba kemm tista' tkun. L-irġiel u n-nisa kollha kelma ,vaħda: 
"Uliedna taħt għajnejna 11 fi djarna mhumiex ħielsa." Imma 
għaddiet ġimgħa, għaddew tnejn, u l-ħalliel kien għadu ma 
nqabadx. ":S::'tiswielna l-pulizija ?" bdew jistaqsu biċċa mill
gazzetti,l1 l-poplu milqut minn din l-għ'mja beda wkoll jistaqsi: 
"Għalfejn għandna l-pulizija l"~ Biex forsi jintlabad xi tarf, 
intwiegħdll kemxiet sbieħ ta' flus għ;d minn jagħti xi ħjiel li 
j wassal biex j i kxeE i l-ħllliel; iżda għalxe.i n. Kollox kien juri 
li l-ħalliel għaraf jinlleba hekk tajjeb li ma kienx sejjer jin
qabad, meta, jum fost l-ollrajn, fl-ibliet ta' l-Amerk:a instemgnet 
tidwi l-għajta tal-bejjieglla l-gazzetti: "Ċ,anni 8 .. mixli bis
serq ta' tarbija ... " "Ġanni S ... !" tennew in-nies. Dan l-isem 
ma kienx ġdid għalihom. (:i all 11 i kien issel11ma drabi oħra 
bħala ħalliel u konti·abandist. 

* * '" 

Dak in-nhar li kellu jsir il-ġuri ta' (}anni S ... il-qorti kienet 
mimlija daqs bajda bin-nies. Kulħadd xtaq jara hu 1l-llifsu 
r-raġel imħarrek fuq għamilli biex twettqu ma jistax ikun li 
jkollok qalh ta' bniedem ulanqas qatt tkun xrobt ħalib minn 
sider omm. Tieħu tarbija, innoċenti daqs min hu innoċent, 
minn ħdan ommha, tiċħdilha ż-żegħil, it-tbissim, il-bewsa li 
ħadd ma jaf irodd daqs min irabbi! Min għandu jiġri fih 
demm ta' bniedem u jrid jagħmel dan? Malli l-mixli tressaq 
quddiem l-imħallef in-nies ħabtet tqum biex: taħbat għalih; 
imma l-Qorti amret li jinżamm is-skiet. Il-ħaqq kien sejjer 
j i tħallas dal-waqt. 

Beda l-imliallef: "Inti dhert drabi oħra quddiem il-Qorti 
.fuq serq kontrabandi" qal lil (}anni fil-waqt li ma qalax 
għajnejh minn fuq ktieb oħxon mitfngħ quddiem il-miktba. 
"{) kull darba inti ma ċħadtx ħtijietek." 

"Iva" wieġeb Ġanni. 
"Illum .int mixli li ridt tisraq tarbija minn dar ommha u 

missierha fil-waqt li bil-Ieil kienet rieqda r-raqda lielwa t~' 
min għandu ruħ safja ... biex wara titlob tagħha somma ta' flus 
li ol11mha li missierha bil-għali tat-tarbija kienu jagħmlu ħilit
hom kollha biex jagħtuk." 

"Iva" tenna Ġanni. 
Għall-ewwel darba l-imħallef rafa,' għajnejh minn fuq il

ktieb u tafa' ħarstu fUI] il-mixli. Weħidhom ħarġu minn 
fommu l-kelmiet: "Ma tiċħadx li ridt tisraq għal ħsibijiet 
rasek tarbija minn dar ommha ?" 

"Le" issokta Ganni. 
L-imħallef stagħġeb iħares lejn il-mixli, mhux għax in

ġibed lejn persuntl1 mibrnma, lejn wiċċu mimli, magħmul 
dawlani, lejn għajnejh kbar, suwed. Iżda hu xtaq jifli sewwa 
r-ruħ ta' dak il-bniedem li għamiln kien iġiblek il-bard u li 
b'dana kollu, mR kienx jibża' jistqarru. Jewwilla kien jagħli 
talli jkun wettaq? Għalf@jn, mela, kien jagħmel dak li m'għan
dux jagħmel? "Ruħ tajba iżda mitlufa" qal f'qalbu l-imħallef, 
"Min hu ħażin IlU dejjem L1 kullimkien ħażin." 

L-avukati ħarsu lejn xulxin; il-prose.kutur tbissem; il
poplu xengel rasu. Il-ħaqq kien sar, Ganni weħel 15-il 
sena ħabs. 

* * * 
Aktar ma jgħaddi ż-żmien .aktar isem Ġanni sar ħolma, 

tnebbiħa biss ta' l-imgħoddi. Ganni għan-nies kien qisu mej
jet, u ismu baqa' biss miftakar meta xi ħadd kien irid juri 
sa fejn jasal il-bniedem imbiegħed mis-sewwa u mill-ħaqq. 
Imma dak li ma kien jistenna ħadd ġara. Il-mejjet irxoxta. 
Ġalllli ħarab mill-ħabs. 

Xnigħat imħawda ġrew bħal leħħa ta' berqa ma' l-Amerka. 
Ħsibijiet imsellfa waqgħu fuq dan, għadab kontra l-ieħor. 
Il-gazzetti erħilhom igħidu tagħhQm, u fi New York kulħadd 
rp.ġa' qajjem l-imgħr)ddi ikrah ta' Ganni n l-għajdut kien jibqa' 
sejjer minn jaf għalkemm, li ma kienx għax f'dik il-belt in
qalgħet disgrazzja li biddlet għal kollox il-mixja tal-llsibijiet. 

\Yaħda mill-aqwa skejjel 11aclet in-nar. F'daqqa walida 
s-sular t'isfel qabad ħllġġieġa; nar, dħallell, xrar ħerġin mit
twieqi u mill-hibien. B'xorti tajba, it-tfal kienu kollha fis
sular ta' fuq, imma hemmhekk in-nar laħaq ukoll. Għajjat, biki, 
twerżiq, ħsejjes ta' krarez jiġru biex jaglltu l-għajnuna. Xita 
ta' ilma ntwaddbet fuq l-iskola; in-nar ma ried jaqta' b'xejn. 
Xi ħadd jilħaqlu ġieh ħsieb tajjeb f'rasu: fil-l1itan tas-sular ta' 
fuq, li kienu jmissu ma' bini ħaddieħor, infetħu daħliet mnejn 
jistgħu jgħaddu dawk li setgħu jaħarbu min-nar. Slielem 
twaqqfu fuq barra u magħhom dehru jixxabtu l-irġiel biex 
iniżżlu 'l kull min isihu quddiemhom. 

Dehra ta' qsim il-qalb! Tfal ma tagħrafhomx bil-ġmied 
u _ kif kienu maħruqin jiġru 'l hawn n 'l hinn imwerwra. Fejn 
qatt ħolmu b'ħerba bħal dik! Xi travi ta' l-ewwel snlar bdew 
jerħu, u allura trid tisma' l-hsejjes ... ħsejjes ta' madum jaqa' 
żġieġ ifaqqa', ħadid iċaqċaq. Għalkemm żgħar biex jifhmu 
r-tbit tal-ħajja u tad-demm, it-tfal kollha bdew isaqsu għal 
qrabathom, għal ħbiebhom. "Fejn hu Polly'?" Fejn hu 
Tommy ?" u minn fomm gfiall-ieħor ġriet il-kelma li Polly u 
li Tommy kienu ħelsuha min-nar. Tgħid kien baqa' xi ħadd 
li ma ħelisx? It-twerżiq mis-sular ta' fuq kien siket. Mn 'Alla! 
Għax issa ħadd ma sata' jidllol fih aktar. F'daqqa waħda xi 
ħadd baqsa: "Fejn hu s-surmast '?" u kulħadd tenna: "Fejn hu 
s-surmast?" Is-surmast kien għadu fis-sular ta' fuq. 

Wieħed, tnejn ... għoxrin teffejja taw is-salt biex jidħlu fis
sular. Għalxejn! J d-daħna u s-sħana kienu jitfgħu 'l k!.111 
ħadd lura. Xi teffej li, qalbieni iżjed mill-oħrajn, kien irid 
jagħmilha ta' rasu, malajr kien jidher nieżel fuq idejn sħabu, 
uifsu maqtugħ nofsu mejjet. Minn dawk li nzertaw jaraw din 
id-dehra ħafna tħajru jitilgħu huma fis-sular, iżda, mhumiex 
imdorrija, ħadd minnhom ma kien jilħaq jitla' wisq li ma 

. jaqax stordut fuq ta' warajh. Sa fi-aħħar wieħed issokta tiela' 
'l fuq, '1 fuq aktar minn kulħadd. Għadda l-ewwel sular, 
qabeż l-iIsna tau-nar, inpeba fid-duħħan, raġa' deher, laħaq 
it-tieqa. Jidħol? In-nies ra'w ċappa sewda titriegħed, sa taqa' 
u ma taqax. Mitt talba telgħu lejn is-Sema biex tinqalagħlu 
l-għajnuna meħtieġa. Għall-waqt nifs kulħadd żamm ... ir
raġel daħal fis-sular. 

L-istess ħ8ieb għadda minn ras kulħadd. Min hu dak il'
raġel li ma jibżax jagħti ħajtu għal ħajjet ħadd ieħor ? U 
meta l-miġemgħa rat ġisem ġdid mitluf nieżel imwieżen fuq 
idejn it-teffejja, ħarġet l-imkatar biex ixxejjirhom xħin joħroġ 

il-ħei1ies. Iżda dan ma ħareġx, aktar ma n-nies riedu jarawh, 
riedu jafu minn hu, riedu jifirħu bih. U meta n-nar intefa 
u d-dħaħen tarn, u setgħu jidħlu fis-sular u jsibu mejjet dak 
il-qalbieni, damet ma xterdet l-allbar min kien. Mhux għax 
b'taħbit, m'għarfuhx, iżda għax ħadd ma ried jemmen dak li 
ma setax iiċħad. 

"Kif!" qal xi ħadd fl-aħħar. "Dak kien Ġanni S ... !" 

"Iva" wieġeb xi ħadd ieħor. "Ġanni kien li ħeles lis-sur-
mast min-nar." 

"(}anni l-ħalliel!?" 

"Ġanni li ta kollox għall-ħaddieħor." 
"(Jarmi l-kuntrabandist! '?" 
"Ġanni ta' qalb kbira." 
lVlur ifimha did-dinja! 

ANT. fARRUGIA 

IL-MILIED, 1938 

'Twieled il-Messija', minn fomm gliall-ielior 
ġriet dil-kelma tas-sliem. 
'Ma d-dinja l-lum tistaqsi: "Xbaqa' minnu 
il-ferli ta' dawk il-jiem? " 

Kotba ġodda 

Il-Pronostku Malti għas-sena 1939. 

Niżżu ħajr lid-Ditta Giov. Muscat tal-kopja li bagħlilna 
tal-Pronostku, li hu mżejjen, bħal snin olira, b'ħafna poeżijiet 
u mimli b'tagħrif meħtieġ. 

ll-poeżijiet li rebħu l-premijiet huma dawn: 

L-ewwel, 
It-tieni, 
It-tielet, 
Ir-raba', 
Il-ħames, 

Mill-oqsm~ tal-allat ta' Ċ}uże Pesci. 
L-inkunmClzzjoni tal-poeta ta' N. Biancardi. 
L-Ilwien ta' Mary Mej lak. 
Lil Ommi ta' Karm. Ellul Galea. 
Inviclu8 ta' Ġuże Micallef. 

Is-sitt, 1 mħabba ta' Marju Agius. 
Nifirħulhom ! 

Fost dawk li ma ħadux premju hemm x'uħud li juru xejra 
sabiħa għall-poeżija, b'versi mexxejja u ħelwa fil-widna. 

-Għadha kif waslitilna l-Grammatka tas-Sur Nin Cre
mona 'Tagħlim fuq il-Kitba Multija', it-Tieni Ktieb. Gram
matka mill-aħjar, u li taqdi l-ħteġiet ta' l-istudenti feżamijiet 
għoljin. 

Tinbigħ 1/8. Darb'oħra nitkellmu fuqha fit-tul. 

*********************** 
Nixtiequ li l-Milied tas-sena 1938 u 

s-sena l-Gdida 1939, ikunu mimlija b'kull 

riżq, ġid u hena safi lill-kittieba, imseħ

bin u qarrejja ta' "Leħen il-Malti." 

*********************** 

Kull imsieħeb li ma jġeddedx it-tisħib sa wara għadd li jkun wasallu mhux 
imhallas, ismu jithassar mill-kotba tagħna. 

Kull kitba li tinbagħat ma titreġġax lura u lanqas ma jingħataw fehmiet 
privati bil-miktub dwar xogħlijiet letterarji mibgħuta. 

lehen il-"t'Ialti hu l-ewwel nett ġurnal ta' l-istudenti ta' l-Universita u 
għalhekk il-kitba ta' dawn tieħu l-ewwel post. 

Il-kitba ta' barranin li ma tlaħħaqx sa fejn jitlob i1·ġurnal titħalla barra 
mingtlajr ma tinag!Jta l-ebda raġuni 

li-kitba la' nies mhux magħrufa jew imħarrġa. biHejjed tista' tkun mlm
susa qabel tidher stampata. 

Kittieba barranin m'għandhomx jibgħatu kitba li tieħu iżjed minn tliet 
faċċati. 

Lehen il-Malti jitlob kitba li Jkun fiha xi ħaġa izjed minn Malti safi-
sengħa u koltura. 

Meta kitba tidher fuq isem b'ieħor l-editur gtlandu jkun jaf isem sewwa 
tal-kittieb bi-indirizz b'kollox. 

Leħen il-Malti jiżii ħajr lill-ħbieb kollha li jxerrduh fost dawk li għad ma 
bdewx jaqrawh, l-aktar lil dawk li jgħinuna nkabbru l-għadd ta' 
l-imseħbin. 

Ittri u kitba letterarja għandhom jinbagħtu : 

EDITUR, LEHEN IL-MALTI (Universita) 

Empire Press, 266, Triq San Pawl, 

Il-Belt. 

